
padadurina’an za ’aputr

ini na padadurina’an za ’aputr mu, maw na saasaleman za ’aputr. azu a
temakakesi mi ziya kana palrivak na takesiyan mu, kana takakesiyan
nganguwayan ulra a makiteng a sinasalem za ’aputr, kana wariwari ziya mu
ulra na temakakesi marevulavulas temapesi’ zi remevay kana tralunan. nu mi
aputr mu, salaw kana vulay. maw mu nu medek kana katalaulepan na
vutreliyan zi nu derun mu, iniyan za trau za menana’u, na ’aputr mu minatray.
nu mareveliyas ta mukuwa 1 kungkuwan mu, ta asalraw temulre’ay semalem
1zu na sinalemam kana aputr.

ini na padurina’an kana ’aputr maw na pakavulavulay kana takesiyan zi
maw 1 ruma’. nintaw nana’uwan za trau. nu temulralre’ay ta mena’u kana
padurina’an na ’aputr mu, kamawan ta za paailran kana ve’enin, ta puwayanay
peniya ta anger, nu purpatiwla ta mu, na tralunan mu, tu atravay Ira na ’aputr.
nu maranger ta pakavulay kana tu pini’aputran zi vulay nu mena’u ta, ’azi
mawmaw temapesi’ remevay kana tralunan. na marum tu sa’az zatu vira’ ta
hartimaw ’ematelr. nu semasever mu, ta pudarukay kana patremel. nu ta
kasazuwaw temapesi’ zi nu pasalaw ta iputremel mu, matupa’ tu rami zi
minatray. maw izu nu mena’u ta kana padurina’an mu, ta pahetremanay zi ta
pangetrengetranay ta anger, ’azi ta temaatelak za ta inana’u.

inta mu ta kazalramaw na eman ’aputran mu mi’aputr nu kaseveran, ulra
na’aputr mu, mi’aputr nu derun, zi ulra na ’aputr mu, kana wariwari ziya mu
mi’aputr, ulra na ’aputr nu mi’aputr mu sawariyan. ulra na ’aputr nu semavalr
mu, mi’aputr, nu alusu kadaw mu, ma’ail Ira. nu mazalram ta kana ’aputr nu
aidan mu semalem ta, nu aidan mu mi’aputr, maruwa ta pakamia’aputr kanan
sinaleman na padurina’an na ’aputr.

1 padurina’an mu, mazalram ta Ira ’azi mawmaw na ’aputr ta inana’uawan.
ulra na tu ’aputr mu ’azi vulay, maw mu nantu vira’ tu pinivalrayan salaw
semenan zi kirkamelri, maw na nana’uwan tu vira’.

inta na pinuyumayan mu, nu patrepa ta kana ta saasaharan, ka’azi mi’aputr
kana ’inupiz. maw izu inta na mawan ziyan mu, nu midare’ za makiteng mu,
’azi  malaalup semalem kana wvuiyung, na kungiya, na Iranghi, na
tamulamulang, na ’asap, zi maw na tava, nanni na ta ina’upiz na ’aputr.

na hareman na trau nu pararahan mu, tu piangeraw kemuret zatu
saasaleman kana ’aputr. ’azi maya’ za marekamelrimeri, maaya’ kana
mariwariwan mi’aputr. nu vulay ta padurina’an na sinaleman kana ’aputr, nanta
ruma’ mu, nu mena’u ta mu, kamawan za mikaazu. nu mena’u ta kana ’aputr
mu, muvakar ta piniangeran. inta mu nu saasalem ta za ’aputr mu mazalram ta
Ira kana tu ngadan na ’aputr, na marekamelrimelri na sasalem. nu miwari ta mu,
ulra awayan pahuahuwan za ta urauratr, zata ukak.

